
Annotatsiya: maqolada sinfdan tashqari ishlarni qiziqarli tashkil etishda pedagogik 

tajribaning va boshqaruv usullarining afzalliklari ilmiy nazariy jixatdan aslab berildi. 

Kalit so’zlar: sinfdan tashqari ishlar, tarqqiyot strategiyasi, boshqarish usullari, 

jamoasini shakllantirish metodikasi, tashkilotchilik faoliyatiga, kitobxonlar konferentsiyasi. 

 

Yangi O„zbekiston taraqqiyoti strategiyasi tarkibi asosida siyosiy, iqtisodiy va 

ijtimoiy jixatdan yo„liga ega bo„lishi, xalq xo„jaligining turli sohalarida, jumladan 

maktab ta‟limi tizimida ham yosh avlod ta‟lim-tarbiyasi bilan bog„liq jarayonini qayta 

ko„rib chiqishni taqozo etmoqda. Hozirgi paytda, fan va madaniyatning eng so„nggi 

yutuqlari asosida kelajagimiz bo„lgan yosh avlodni hayotga tayyorlashning samarali 

shakl va uslublarini izlash nihoyatda zarurdir. Maktab faoliyatida shu jumladan sinfdan 

tashqari ishlarni - tarkibiy qismi hisoblangan tarbiyaviy ishining tizimini 

rejalashtirilishi, oʻquvchilarning boʻsh vaqtini tashkil etishga e‟tibor qaratish zarur. 

Sinfdan tashqari ishlarni tashkil etishda o„quvchilarni barkamol shaxs sifatida 

shakllantirish va ularni hayotga tayyorlashda keng imkoniyatlar yaratiladi. Sinfdan 

tashqari ishlarga oʻquvchilar bilan oʻtkaziladigan va ularga tarbiya hamda bilim 

berishga qaratilgan turli xil mashgʻulotlar tizimi kiradi. Bunday mashgʻulotlar 

pedagogik jamoa, sinf rahbari, yoshlar tashkilotlari rahbarligi va bolalarning oʻz-oʻzini 

boshqarish tashkilotlari tomonidan darsdan tashqari vaqtda uyushtiriladi. 

Oʻquvchilarning sinfdan tashqari ishlarni tashkil etishda oʻquvchilar saroylari, yosh 

texniklar, yosh tabiatshunoslar, yosh sayyohlar klubi va maktabdan tashqari boshqa 

muassasalar katta yordam beradi. Sinfdan tashqari ishlarning asosiy shakllari sifatida 

ommaviy ishlar (maktab klublaridagi tadbirlar, kecha, munozara va tanlovlar oʻtkazish, 

viktorina va koʻrgazmalar uyushtirish, tabiat qoʻyniga, maktab va muzeylarga 

ekskursiyalarga chiqish), toʻgarak ishlari (oʻquvchilarning turli toʻgaraklar, sport 

seksiyalari, ansambllardagi qatnashishlari), mustaqil ishlar (oʻquvchilarning sinfdan 

tashqari oʻqishi, kolleksiya toʻplashi, texnika, musiqa, tasviriy sanʼat, chizmachilik va 

sh.k. bilan mustaqil shugʻullanishi)ni koʻrsatish mumkin. O„rta umumta‟lim 

maktablarida bu ishlarni sinf rahbari va tarbiyaviy ishlar tashkilotchisi bajaradi. Sinf 

rahbarning faoliyat davomida to„garak rahbarlariga yaqindan ko„maklashishi kerak. 

Qiziqishlari va intilishlari bir xil bo„lgan o„z o„quvchilarini biror to„garakka a‟zo 

bo„lishga chorlaydi. Sinfdan tashqari tashkil qilingan ishlar asosida o„quvchilar 

hayotidagi tarbiyaviy faoliyatni to„ldiradi. Ayniqsa ularni dunyoqarashini to„g„ri 

shakllanishiga, axloqiy kamol topishiga ko„maklashadi. Nazariy bilimlarni amaliyot, 

ishlab chiqarish bilan chambarchas bog„lanishiga zamin yaratadi. Sinfdan tashqari 

ishlarga rahbarlik qiluvchi hodim vazifalari ham ko„p qirrali hisoblanadi. Sinfdan 

tashqari tarbiyaviy ishlar tashkilotchisining vakolatiga quyidagilar kiradi: 

– darsdan tashqari tarbiyaviy ishlarni rejalashtirish va amalga oshirishni nazorat 

qilish; 

– o„quvchilarning sinfdan tashqari ko„p qirrali ishlarni pedagogik jamoa, 

o„quvchilar tashkilotlari sinf faollari yordamida yo„lga qo„yish; 

– sinfdan tashqari ishlar yo„nalishiga bevosita rahbarlik qilgan holda, 

o„qituvchilar, sinf rahbarlari, ota-onalar, o„quvchilar tashkilotlari, sinf faollariga uslubiy 

yordam ko„rsatish; 

– maktab bo„yicha va maktablar o„rtasida o„tkaziladigan eng muhim tarbiyaviy 

tadbirlarda qatnashish; 

– o„quvchilarning bo„sh vaqtlarini tashkil qilishda tarbiya va madaniyat 

muassasalari hamda jamoatchilik kuchidan keng foydalanish; 

Bu borada tashkilotchilar faolligini uchta asosiy tomonini ko„rish mumkin: 

-tashkilotchilik, 

-uslubiy yondashuv; 

-ma‟muriy jixatlari. 

Bular ko„pincha o„zaro uzviy bog„langan holda namoyon bo„ladi. Tashkilotchining 

tashkilotchilik faoliyatiga quyidagi bir qator ishlarni kiritish mumkin: 

– tarbiyaviy ishlar sohasida erishilgan yutuq va kamchliklarni tahlil qilish; 

– tarbiyaviy ishlarning maqsad va vazifalarini aniqlash; 

– tarbiyaviy, ommaviy-siyosiy ishlarni rejalashtirish va ularning mazmuni, shakl 

va usullarini aniqlash; 

– sinfdan tashqari tarbiyaviy ishlarni guruhlashtirish, boshqaruvchi shaxslarni 

aniqlash. Maktabda tarbiyaviy ishlarni aniq rejalashtirmasdan uning mazmuni, shakl 

va usullarini aniqlamasdan, ma‟lum bir tizimga solmasdan turib ko„zda tutilgan 

maqsadga erishish qiyin. Sinfdan tashqari ishlarning tarbiyaviy ta‟siri ko„p 

darajada o„quv jarayonini tashkil etish saviyasiga hamda o„quvchilar jamoachining 

xilma-xil ishlarni qanday yo„lga qo„yishga bog„liqdir. Sinfdan tashqari faoliyat majburiy 

dastur bilan chegaralanmaydi, balki yoshlari har xil o„quvchilarni ihtiyoriy ravishda 

birlashtiradi. Ularning tashabbusi asosida ishlarni amalga oshiradi, fanga qiziqtiradi, 

ularni xalqning madaniy hayoti muhitiga olib kiradi. Sinfdan tashqari ishlar shaxsdagi 

ijtimoiy faollik, ijtimoiy ong hamda axloqiy odatlarni tarkib toptirishning eng muhim 

omilidir. Bu faoliyat ilmiy jamoa, adabiy va maktab san‟at to„garak ishlari, turli 

mavzularda o„tkaziladigan kitobxonlar konferentsiyasi va munozaralar, siyosiy, axloqiy, 

ilmiy-ommabop va mehnat mavzularidagi ma‟ruza va suhbatlar, ijtimoiy-foydali 

mehnat, siyosiy axborot, bayoram kechlari va ertaliklari, to„garak mashg„ulotlarini o„z 

ichiga oladi. O„quvchilarning sinfdan tashqari ishlari o„z mazmuniga ko„ra tafakkur 

faoliyati va munosabat vositasi hisoblanadi. Chunki sinfdan tashqari ishlarda olingan 

axborot idrok etiladi, qayta ishlanadi va shu asosda yangi bilimlar hosil qilinadi. 

O„quvchilar sinfdan tashqari ishlarda qatnashib, turli kishilar bilan muayyan 

munosabatga kirishadi, turli vazifatlarga duch keladilar. Shuning uchun ham 

o„quvchilarning sinfdan tashqari faoliyatlari qanchalik xilma-xil bo„lsa, ularning 

munosabatlari shunchalik boy, munosabat doirasi keng va ma‟naviy o„sishi samarali 

bo„ladi. Sinfdan tashqaridagi tarbiyaviy ishlarda o„quvchilar jamoada ishlashni 

o„rganadilar ijtimoiy mehnat quvonchini his qiladilar, ishlab chiqarish mehnatiga 

qo„shiladilar, jamoatchilik fikriga bo„ysunishga, jamoa sharafi uchun kurashishga 

odatlanadilar. Sinfdan tashqari faoliyat unda qatnashuvchilarning ma‟naviy va 

jismoniy rivojlanishi hamda yosh xususiyatlariga ko„ra belgilanadi. Bu jarayonga ular 

ta‟lim olayotgan maktabning sharoiti ham ta‟sir etadi. Garchand mamlakatimizdagi 

barcha maktablarning vazifalari bir bo„lsa-da, o„sha maktablarning o„ziga xos 

xususiyatlari bor va bu xususiyatlr madaniy va milliy sharoitlarda yaqqol ko„rinadi. 

Tarbiyachilar, sinf rahbarlarining sinfdan va maktabdan tashqari olib boradigan 

tarbiyaviy ishlarida quyidagi ish usullaridan foydalanishlari maqsadga muvofiqdir. 

1. Og‘zaki ish usullari. Turli axborotlar, majlislar, ertalabki yig„inlar, ma‟ruzalar, 

kitobxonlar konferentsiyalari, munozaralar, uchrashuvlar, og„zaki gazetalar, 

radiojurnallar. 

2. Amaliy ish olib borish usullari, turli joylarga sayyohtlar, sport musobaqalari, 

olimpiada, iztoparlar ish foaliyati, yosh tabiatshunoslar to„garaklari, shanbaliklar. 

3. Ko‘rgazmali ish usullari. Maktab muzeylari, urush va mehnat qahramonlari 

xonasi, yangi kitoblar yarmarkasi kabilar kiradi. Tarbiyaviy ish pedagogdan butun 

qolibiliyatini ishga solishni, tinmay izlanishni taqozo etadi. Chunki kelajak avlod 

tarbiyalangan, uyushgan, ahil, jonajon Vatanimizning haqiqiy fuqarolari bo„lishlari 

lozim. Sinfdan va maktabdan tashqari ishlarni nazoratsiz ijro etish holati rasmiy 

ijrochilik, ishtiyoq va havas bilan mehnat qilishni istamasligini yashirishga intilayotgan 

o„quvchilarda kuzatiladi. Bunday holatning uzoq vaqt mavjud bo„lishiga yo„l qo„yib 

bo„lmaydi, aks holda o„quvchilarda ishiga nisbatan rasmiy munosabat jihatlari paydo 

bo„ladi, bu esa ularni mehnatdagi tashqi faollikni yo„qqa chiqaradi. Sinfdan va 

maktabdan tashqaridagi ishlarda o„quvchilarning hatti-harakatlari oldindan juda qattiq 

tartibga solib qo„yilganligi xususida e‟tirozlar bildirilmoqda. Sinfdan va maktabdan 

tashqari ishlarda o„quvchilarni ayrim ko„nikmalarga o„rgatishni nazorat vositasi deb 

hisoblash kerak. O„z-o„zini tekshirish, o„zaro tekshirish usullariga o„rgatish 

o„qituvchining o„quvchilar bilan shunday aloqasini talab etadiki, bunda ularning 

fikrlash ishi jarayoni ravshan bo„ladi. O„quvchilarning o„zlari harakatni taklif etadilar 

vash u bilan pedagogga mo„ayyan ma‟lumot beradilar. Sinf rahbari ishida o„quvchilar 

jamoasini shakllantirish markaziy vazifa hisoblanadi, chunki jamoada shaxsni 

tarbiyalash tarbiyaning yetakchi tamoyilidir. Bolalar jamoasini shakllantirish 

metodikasi yangi pedagogikada to„la ishlab chiqilgan. Bu metodikaning umumiy 

asoslari pedagogika kurslarida bayon etilgan jamoa va jamoada shaxsni tarbiyalash 

nazariyasiga tayanadi. Jamoa nazariyasi qoidalariga muvofiq uni yaratish metodikasi 

ishlab chiqilgan. Uning umumiy asoslari quyidagilardan iborat: talablar qo„yish, 

faollarni tarbiyalash, o„quv-mehnat, ijtimoiy-siyosiy va ommaviy-madaniy faoliyatdagi 

istiqbollarni tashkil etish, sog„lom jamoatchilik fikrini shakllantirish, ijobiy an‟analarni 

yaratish va ko„paytirish. Ta‟riflangan bu qoidalar har qanday jamoani shakllantirish va 

rivojlantirish uchun ko„rsatma hisoblanadi. 

